Монгол Улсын Их Хурлын тав дахь удаагийн сонгуулийн анхдугаар чуулганы 2008 оны 9 дүгээр сарын 12-ны өдөр (Баасан гараг)-ийн нэгдсэн хуралдаан 15 цаг 30 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлыг танилцуулж, хуралдааныг даргалав.



Анхдугаар чуулганы нэгдсэн хуралдаанд ирвэл зохих 69 гишүүнээс нийт 50  гишүүн ирж, 72.4 хувийн ирцтэй байв. Үүнд:


Чөлөөтэй: Д.Арвин, С.Баяр, С.Оюун, Р.Раш, Ч.Хүрэлбаатар, М.Энхболд;


Өвчтэй: Ц.Батбаяр, Э.Бат-Үүл;


Тасалсан: Б.Батбаяр, Су.Батболд, Х.Баттулга, Н.Ганбямба, Л.Гансүх, Л.Гантөмөр, Ц.Даваасүрэн, Д.Дамба-Очир, Ш.Сайхансамбуу, Д.Тэрбишдагва, Ж.Энхбаяр;


Нэг. Дэд хороодын бүрэлдэхүүнийг батлах тухай УИХ-ын тогтоолын төсөл. 


Хэлэлцэж буй асуудалтай холбогдуулан Монгол Улсын Ерөнхий сайд С.Баяр, УИХ-ын Тамгын газрын Ерөнхий нарийн бичгийн дарга Д.Сандаг-Очир, Нэгдүгээр нарийн бичгийн дарга Ж.Нарантуяа, Хэвлэл мэдээллийн албаны дарга Ж.Нэргүй нар байлцав.


Тусгай хяналтын дэд хорооны бүрэлдэхүүний тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Г.Батхүү танилцуулав. 


Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүний тухай асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн С.Бямбацогт танилцуулав. 


Ёс зүйн дэд хорооны бүрэлдэхүүний тухай асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Очирбат танилцуулав. 


Нутгийн удирдлагын дэд хорооны бүрэлдэхүүний тухай асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Очирбат танилцуулав. 


Төсвийн зарлагын хяналтын дэд хорооны бүрэлдэхүүний тухай асуудлаар Төсвийн байнгын хорооноос гаргасан санал, дүгнэлтийг УИХ-ын гишүүн Р.Амаржаргал танилцуулав. 


Монгол Улсын Их Хурлын Хүний эрхийн дэд хорооны бүрэлдэхүүний тухай асуудлаар Хууль зүйн байнгын хорооноос гаргасан санал, дүгнэлтийг УИХ-ын гишүүн Н.Энхболд танилцуулав. 


Жижиг, дунд үйлдвэрлэлийн хөгжлийн дэд хорооны бүрэлдэхүүний тухай асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Н.Батбаяр танилцуулав. 


Байнгын хороодоос гаргасан санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - “Монгол Улсын Их Хурлын дэд хорооны бүрэлдэхүүний тухай” УИХ-ын тогтоолыг баталъя. 


Зөвшөөрсөн: 

41


Татгалзсан:

4


Бүгд: 


45


91.1 хувийн саналаар тогтоол батлагдлаа.

Эцсийн найруулга


УИХ-ын дарга Д.Дэмбэрэл “Монгол Улсын Их Хурлын дэд хорооны бүрэлдэхүүний тухай” УИХ-ын тогтоолын төслийн эцсийн найруулгыг танилцуулав. (15.50 цагт)

Эцсийн найруулгатай холбогдуулан асуулт, санал гараагүй болно. 


УИХ-ын гишүүд дээрх тогтоолын эцсийн найруулгыг сонсов. 


Хуралдаан 15 цаг 55 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Д.САНДАГ-ОЧИР


Тэмдэглэл хөтөлсөн: 


ХУРАЛДААНЫ НАРИЙН 


БИЧГИЙН ДАРГА Ц.АЛТАН-ОД

УИХ-ЫН ТАВ ДАХЬ УДААГИЙН СОНГУУЛИЙН АНХДУГААР ЧУУЛГАНЫ 2008 ОНЫ 9 ДҮГЭЭР САРЫН 12-НЫ ӨДӨР (БААСАН ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 15 цаг 30 минутад эхлэв.


Д.Дэмбэрэл: - За 47 гишүүн ирсэн байна. За УИХ-ын гишүүдийн энэ өдрийн амгаланг айлтгая. Гишүүдийн ирцийг танилцуулъя. Өнөөдрийн чуулганы хуралдаанд 49 гишүүн хүрэлцэн ирсэн байна. Ирцийн хувь 71.0 байна. Чуулганы 9 дүгээр сарын 12-ны өдрийн нэгдсэн хуралдааныг нээснийг мэдэгдье. 


Өнөөдрийн хуралдаанаар хэлэлцэх асуудлыг танилцуулъя. УИХ-ын дэд хорооны бүрэлдэхүүнийг батлах тухай асуудал байна. За хэлэлцэх асуудлыг та бүхэн сайн ойлгож байгаа байх. Нэгдсэн хуралдаанд Байнгын хороодын гаргасан санал, дүгнэлтийг үндэслэн Дэд хорооны бүрэлдэхүүнийг батлах тухай тогтоол гаргаж баталж байна гэж ингэж заасан байгаа. Ийм учраас Байнгын хороодын санал, дүгнэлтийг сонсъё. 


Эхлээд тусгай хяналтын дэд хорооны бүрэлдэхүүний талаар Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Г.Батхүү танилцуулна. Г.Батхүү гишүүнийг индэрт урьж байна. 


Г.Батхүү: - УИХ-ын дарга, эрхэм гишүүд ээ, 


Монгол Улсын Их Хурлын чуулганы хуралдааны дэгийн тухай хуулийн 14.4-т заасны дагуу Аюулгүй байдал, гадаад бодлогын байнгын хороо 2009 оны 9 дүгээр сарын 11-ний өдрийн хуралдаанаараа Тусгай хяналтын дэд хорооны бүрэлдэхүүний тухай асуудлыг хэлэлцлээ. 


Байнгын хорооны гишүүдээс гаргасан саналын дагуу Тусгай хяналтын дэд хороог 3 гишүүний бүрэлдэхүүнтэй байгуулах нь зүйтэй гэж үзсэн бөгөөд тус дэд хорооны гишүүнээр УИХ-ын гишүүн Э.Мөнх-Очир, Х.Наранхүү, Ц.Элбэгдорж нарыг сонгох саналыг хуралдаанд оролцсон гишүүд санал нэгтэй дэмжиж УИХ-ын нэгдсэн хуралдаанд хэлэлцүүлэхээр оруулж байна. 


УИХ-ын эрхэм гишүүд ээ, 


Тусгай хяналтын дэд хорооны бүрэлдэхүүний тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхааралд тавьсанд баярлалаа. 


Д.Дэмбэрэл: - За Г.Батхүү гишүүнд баярлалаа. Мянганы хөгжлийн сорилтууд болон ядуурлыг бууруулах асуудлын дэд хорооны бүрэлдэхүүний талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсъё. УИХ-ын гишүүн С.Бямбацогт танилцуулна. С.Бямбацогт гишүүнийг индэрт урьж байна. 


С.Бямбацогт: - УИХ-ын дарга, эрхэм гишүүд ээ, 


Нийгмийн бодлого, боловсрол, соёл, шинжлэх ухааны байнгын хороо 2008 оны 9 дүгээр сарын 10-ны өдрийн хуралдаанаараа Монгол Улсын Их Хурлын тухай хуулийн 24.6 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 14.4 дэх хэсэгт заасныг үндэслэн Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүний тухай асуудлыг хэлэлцлээ. 


УИХ дахь МАХН-ын бүлэг, АН-ын бүлгээс УИХ-ын гишүүн Д.Арвин, Х.Бадамсүрэн, Х.Баттулга, С.Бямбацогт, Ц.Дашдорж, Д.Кёкүшюзан Батбаяр, С.Ламбаа, А.Тлейхан нарыг дэд хорооны бүрэлдэхүүнд оруулахаар санал гаргасныг Байнгын хорооны хуралдаанд оролцсон гишүүд 100 хувийн саналаар дэмжиж УИХ-ын чуулганы хуралдаанаар хэлэлцүүлэх нь зүйтэй гэж үзсэн болно. 


УИХ-ын эрхэм гишүүд ээ, 


Нийгмийн бодлого, боловсрол, соёл, шинжлэх ухааны байнгын хорооноос Мянганы хөгжлийн зорилтууд болон ядуурлыг бууруулах асуудлыдэд хорооны бүрэлдэхүүний тухай асуудлаар гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - С.Бямбацогт гишүүнд баярлалаа. За Ёс зүйн дэд хорооны бүрэлдэхүүний талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Очирбат танилцуулна. Д.Очирбатыг индэрт урьж байна. 


Д.Очирбат: - УИХ-ын дарга, эрхэм гишүүд ээ, 


Төрийн байгуулалтын байнгын хорооны Ёс зүйн дэд хорооны бүрэлдэхүүний тухай Байнгын хороо 2008 оны 9 дүгээр сарын 10-ны өдрийн хуралдаанаараа хэлэлцлээ. 


Монгол Улсын Их Хурлын тухай хуулийн 24 дүгээр зүйл, Монгол Улсын Их Хурлын чуулганы хуралдааны дэгийн тухай хуулийн 14.4-д заасан журмын дагуу Ёс зүйн дэд хорооны бүрэлдэхүүний тухай хэлэлцээд УИХ-ын гишүүн Су.Батболд, Г.Баярсайхан, С.Баярцогт, Л.Гүндалай, С.Ламбаа, Д.Лүндээжанцан, Ц.Нямдорж, Д.Очирбат, Ж.Сүхбаатар, Н.Энхболд нарын бүрэлдэхүүнтэй байгуулах нь зүйтэй гэж хуралдаанд оролцсон гишүүд санал нэгтэй үзлээ. 


УИХ-ын эрхэм гишүүд ээ, 


Ёс зүйн дэд хороодын бүрэлдэхүүний асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - За Д.Очирбат гишүүнд баярлалаа. Нутгийн удирдлагын дэд хорооны бүрэлдэхүүний талаар Төрийн байгуулалтын байнгын хорооны санал, дүгнэлтийг сонсъё. За санал, дүгнэлтийг УИХ-ын гишүүн дахиад Д.Очирбат танилцуулна. 


Д.Очирбат: - УИХ-ын дарга, эрхэм гишүүд ээ, 


Төрийн байгуулалтын байнгын хорооны Нутгийн удирдлагын дэд хорооны бүрэлдэхүүний тухай Байнгын хороо 2008 оны 9 дүгээр сарын 10-ны өдрийн хуралдаанаараа хэлэлцлээ. 


Монгол Улсын Их Хурлын тухай хуулийн 24 дүгээр зүйл, Монгол Улсын Их Хурлын чуулганы хуралдааны дэгийн тухай хуулийн 14.4-д заасан журмын дагуу Нутгийн удирдлагын дэд хорооны бүрэлдэхүүний тухай хэлэлцээд УИХ-ын гишүүн Н.Алтанхуяг, Ц.Батбаяр, Су.Батболд, Э.Бат-Үүл, Ж.Батсуурь, Д.Дондог, Д.Загджав, Д.Одхүү, Д.Очирбат, Ч.Сайханбилэг нарын бүрэлдэхүүнтэй байгуулах нь зүйтэй гэж хуралдаанд оролцсон гишүүд санал нэгтэй үзлээ. 


Улсын Их Хурлын эрхэм гишүүд ээ, 


Нутгийн удирдлагын дэд хорооны бүрэлдэхүүний асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - За Д.Очирбат гишүүнд баярлалаа. Төсвийн зарлагын хяналтын дэд хорооны бүрэлдэхүүний талаарх Төсвийн байнгын хорооны санал, дүгнэлтийг УИХ-ын гишүүн Ч.Хүрэлбаатар танилцуулна. Ч.Хүрэлбаатар гишүүнийг урьж байна. Ч.Хүрэлбаатар гишүүн. Ч.Хүрэлбаатар гишүүн байна уу? За Р.Амаржаргал гишүүн танилцуулна. Р.Амаржаргал гишүүнийг урьж байна. 


Р.Амаржаргал: - УИХ-ын дарга, эрхэм гишүүд ээ, 


Төсвийн байнгын хорооны 2008 оны 9 дүгээр сарын 10-ны өдрийн хуралдаанаар Төсвийн зарлагын хяналтын дэд хорооны бүрэлдэхүүний тухай асуудлыг хэлэлцэв. 


Монгол Улсын Их Хурлын тухай хуулийн 24.1.4-т заасны дагуу Төсвийн байнгын хорооны бүрэлдэхүүнд Төсвийн зарлагын хяналтын дэд хороо ажиллах ёстой. 


УИХ-ын чуулганы хуралдааны дэгийн тухай хуулийн 14-т заасны дагуу Төсвийн зарлагын хяналтын дэд хороонд ажиллуулахаар УИХ дахь МАХН-ын бүлгээс УИХ-ын гишүүн Ц.Батбаяр, Х.Баделхан, Ц.Даваасүрэн, Ч.Улаан, Д.Хаянхярваа, О.Чулуунбат нарыг, УИХ дахь АН-ын бүлгээс УИХ-ын гишүүн Л.Болд, Л.Гантөмөр, Д.Зоригт, Ц.Сэдванчиг нарыг ажиллуулах санал ирүүлснийг Төсвийн байнгын хорооны хуралдаанд оролцсон гишүүдийн олонх санал нэгтэй дэмжсэн болно. 


УИХ-ын эрхэм гишүүд ээ, 


Төсвийн зарлагын хяналтын дэд хорооны бүрэлдэхүүний тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. 


Анхаарал тавьсанд баярлалаа. 


Д.Дэмбэрэл: - Хүний эрхийн дэд хорооны бүрэлдэхүүний талаарх Хууль зүйн байнгын хорооны санал, дүгнэлтийг танилцуулъя. Санал, дүгнэлтийг УИХ-ын гишүүн Ж.Энхбаяр танилцуулна. Ж.Энхбаяр гишүүнийг индэрт урьж байна. За Н.Энхболд гишүүн танилцуулахаар боллоо. 


Н.Энхболд: - УИХ-ын дарга, эрхэм гишүүд ээ, 


Хууль зүйн байнгын хороо 2008 оны 9 дүгээр сарын 10, 12-ны өдрийн хуралдаанаараа УИХ-ын Хүний эрхийн дэд хорооны бүрэлдэхүүний тухай асуудлыг хэлэлцлээ. 


УИХ-ын тухай хуулийн 24.6 дахь хэсэг, УИХ-ын чуулганы хуралдааны дэгийн тухай хуулийн 14.4 дэх хэсгийг тус тус үндэслэн тус Байнгын хорооны гишүүд санал нэгтэйгээр УИХ-ын Хүний эрхийн дэд хороог УИХ-ын гишүүн Б.Бат-Эрдэнэ, Э.Мөнх-Очир, Б.Чойжилсүрэн, Ж.Энхбаяр, Ж.Сүхбаатар, Э.Бат-Үүл, Х.Баттулга, Ч.Сайханбилэг, З.Энхболд нарын бүрэлдэхүүнтэйгээр байгуулах саналыг чуулганы нэгдсэн хуралдаанд оруулж байна. 


Тус Байнгын хороо дээрх асуудлыг хэлэлцэхдээ МАХН болон Ардчилсан намаас албан бичгээр ирсэн саналыг харгалзан үзсэн болно. 


УИХ-ын эрхэм гишүүд ээ, 


УИХ-ын Хүний эрхийн дэд хорооны бүрэлдэхүүний талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Н.Энхболд гишүүнд баярлалаа. Жижиг, дунд үйлдвэрлэлийн хөгжлийн дэд хорооны бүрэлдэхүүний талаарх Эдийн засгийн байнгын хорооны санал, дүгнэлтийг УИХ-ын гишүүн Н.Батбаяр танилцуулна. Н.Батбаяр гишүүнийг индэрт урьж байна. 


Н.Батбаяр: - УИХ-ын дарга, эрхэм гишүүд ээ, 


УИХ-ын тухай хуулийн 24 дүгээр зүйл, УИХ-ын чуулганы хуралдааны дэгийн тухай хуулийн 14 дүгээр зүйлд заасны дагуу Жижиг, дунд үйлдвэрлэлийн хөгжлийн дэд хорооны бүрэлдэхүүний тухай асуудлыг Эдийн засгийн байнгын хороо 2008 оны 9 дүгээр сарын 10-ны өдрийн хуралдаанаараа хэлэлцээд тус Байнгын хорооны гишүүдийн 100 хувийн саналаар Жижиг, дунд үйлдвэрлэлийн хөгжлийн дэд хороог УИХ дахь МАХН, АН-ын бүлэг болон УИХ-ын гишүүдийн саналыг үндэслэн УИХ-ын гишүүн З.Алтай, Д.Балдан-Очир, Г.Батхүү, Р.Буд, С.Бямбацогт, Д.Ганхуяг, Д.Дамба-Очир, Ц.Дашдорж, Д.Зоригт, А.Тлейхан нарын бүрэлдэхүүнтэй байхыг дэмжиж, чуулганы нэгдсэн хуралдаанд оруулах нь зүйтэй гэж үзлээ. 


УИХ-ын эрхэм гишүүд ээ,


Жижиг, дунд үйлдвэрлэлийн хөгжлийн дэд хорооны бүрэлдэхүүний тухай асуудлаар гаргасан тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - За Н.Батбаяр гишүүнд баярлалаа. За Байнгын хороодын санал, дүгнэлтийг сонслоо. Санал, дүгнэлтээс асуугаад байх юм байхгүй байх. Тийм ээ. Тийм учраас санал хураалт явуулна. 


Санал хураалт явуулахын тулд би юуны өмнө та бүхэнд УИХ-ын тогтоолын төслийг танилцуулъя. Байнгын хороодын санал, дүгнэлт дээр үндэслэж тогтоолын төсөл боловсруулан оруулж байна. За энэ Байнгын хороодын дүгнэлтэд сая нэр гарлаа. Та бүхэнд дэд хороодын бүрэлдэхүүний нэрс бүхий тогтоолын төслийг тараасан байгаа. Тийм учраас Ёс зүйн дэд хороо, Жижиг, дунд үйлдвэрлэлийн хөгжлийн дэд хороо, Мянганы хөгжлийн зорилтууд болон ядуурлыг бууруулах асуудлын дэд хороо, Нутгийн удирдлагын дэд хороо, Төсвийн зарлагын хяналтын дэд хороо, Тусгай хяналтын дэд хороо, Хүний эрхийн дэд хорооны бүрэлдэхүүнийг баталъя гэсэн санал хураалт явуулж байна. 


Санал хураалтыг цахим техникээр явуулна. Та нар бэлэн болов уу? 


Санал хураалтад 45 гишүүн оролцож, 41 гишүүн зөвшөөрсөн байна. 4 гишүүн татгалзсан байна. 91.1 хувийн саналаар тогтоолын төслийг дэмжиж байна. Тогтоол батлагдлаа. 


Редакци дээр саналтай гишүүн байна уу? Энэ тогтоолын. За редакци дээр санал алга байна. Редакцийг сонслоо. 


Одоо ингээд дэд хороодоо бид нар байгуулчихлаа. УИХ-ын чуулганы хуралдааны дэгийн тухай хуулийн 15.5-д заасны дагуу дэд хорооны дарга нарыг харъяалах Байнгын хорооны хуралдаанаар хэлэлцэж Байнгын хорооны тогтоолоор баталдаг журамтай. Ийм учраас одоо Байнгын хороод хуралдаж дэд хороодын дарга нарыг сонгох ажилд оръё. Хуралдааны хуваарь гаргасан байгаа байх. Одоо ингээд Байнгын хороод хуралдъя. Дэд хороодын дарга нарыг сонгоно. 


Хуралдаан 15 цаг 55 минутад өндөрлөв.

Соронзон хальснаас хянаж буулгасан: 


ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

